
Аңдатпа. Бұл мақалада болат-темірбетон құрылымдарын есептеудің жаңа 
ережелерін қазақстандық нормаларға енгізу мәселері қысқаша баяндалады. 
Қолданыстағы қазақстандық нормаларға және олардың ары қарай дамуына талдау 
жасалады. Құрастырылған нормативтік ережелер мен алдыңғы қатарлы 
халықаралық стандарттармен салыстырылады. Болат-темірбетон тақталарын 
есептеу әдістемесінің мысалы арқылы болат-темірбетон құрылымдарының 
есептеулерін алгоритмдеу мүмкіндіктері қысқаша көрсетілген. 
 
Кілт сөздер: халықаралық стандарттар, ережелер жинағы, болат-темірбетон 
құрылымдары, пішінделген төсем. 
 
Аннотация. Кратко освещаются проблемы внедрения в казахстанские нормы 
проектирования новых правил расчета сталежелезобетонных конструкций. 
Анализируются действующие казахстанские нормы проектирования указанных 
элементов и их дальнейшее развитие. Приводится сравнение разработанных 
нормативных положений с передовыми международными стандартами.  
 
Ключевые слова: международные стандарты, свод правил, 
сталежелезобетонные конструкции, алгоритмы расчета и конструирования, 
профилированный настил. 
 
Abstract. Briefly covers the problems about implementation in Kazakhstan standards of 
design a new calculation rules of steel-concrete composite structures. Analyze existing 
Kazakhstan standards of design of these elements and their further development. A 
comparison of the developed regulations with best international standards.The 
possibilities of algoritmically calculation of steel-concrete composite structures by the 
example of the method of calculation of steel-concrete composite plate.  
 
Key Words: international standards, a set of rules, composite structures, the 
calculation algorithms and constructing, profiled decking. 
 
 

Қазіргі уақытта, ғимараттар мен имараттардың құрылымдық формаларын 

жетілдіру, прогрессивті құрылыс материалдарын пайдалану және қолдану кезіндегі 

материалдардың жұмысын және әрекетін нақтырақ көрсететін құрылымдар 

жұмысын талдау әдістерін дамыту үлкен рөл ойнай бастады. 

Бірегей ғимараттар құрылысы басталғанға дейін Қазақстанда болат-темірбетон 

құрылымдарын пайдалана отырып, ғимарат тұрғызу тәжірибесі болмады. Оларды 

тек көпір имараттарының аралық құрылымдарында ғана кездестіруге болатын. 

Бірақ, біздің еліміз бен шет елдегі биік және үлкен аралықты ғимараттар 

құрылысының келешегі, болат-темірбетон құрылымдарының артықшылықтарымен 

байланысты. Болат және бетонның беріктік қасиеттеріне байланысты, болат-

темірбетон құрылымдары көбінесе жабын және аражабын жүйелерінде кездеседі.  

Бұл құрылымдарды үлкен жүк түсетін өндірістік және қоғамдық 

ғимараттардың аражабындары ретінде өте көп қолданады. Аражабындар тұтас 

құймалы бетонға алынбайтын қалып ретінде қолданылатын болат пішінделген 

төсемнен тұрады. Болат және темірбетон құрылымдарын бір құрылымға 

біріктірудің негізгі себебі: бір құрылымның кемшіліктерін екінші құрылымның 

артықшылықтарымен бәсеңдету. Мысалы, болат құрылымының кемшіліктеріне 

келесілерді жатқызуға болады: төмен қаттылық, өртке және тоттануға төзімсіздігі, 

жылу-дыбысоқшаулағыш қасиеті төмен, пайдаланудағы шығынның көптігі, ал 

темірбетон құрылымының кемшіліктері келесілер: дайындап шығару және 

монтаждау өте қиын, созылуға беріктігі төмен. Сондықтан әрбір материалдың 

жоғарыда көрсетілген әлсіз тұстарын олардың бірге жұмыс жасауы арқылы жоюға 

болады, яғни оларды болат-темірбетон құрылымы ретінде біріктіру. 

Осыған байланысты, қазіргі уақытта Қазақстанда және ТМД-ның басқа 

елдерінде, жинақталған тәжірибенің негізінде, болат-темірбетон құрылымдарын 

есептеу және жобалау бойынша нормативтік базаны қалыптастыру басталды. 

Бұрын құрылыс жұмыстарын және жобалауды қатар жүргізуге тура келетін. 

Сонымен қатар, жобалау үшін негізгі әдістемелер ретінде  металл және темірбетон 

құрылымдарына арналған ҚНжЕ-лер қолданылған. Бірақ олар ұқсастығына 

қарамастан болат-темірбетон құрылымдарын тиімді жобалауға шешімдер ұсына 

алмады.  

Болат-темірбетон құрылымдарын жобалауға арналған жаңа әдістемелердің 

көбі шет елде жасалған. Олар қазіргі қолданыстағы жобалауға арналған 

халықаралық нормалардың (DIN, AMERIKAN-STANDART) негізі болып келеді 

және құрылыс құрылымдарын есептеуде қолданылады. 2015 жылдың 1 шілдесінен 

бастап Қазақстан Республикасында «Basis of structural design» Европалық 

стандартымен [1] бірдей СН РК EN 1990:2002+A1:2005/2011 «Көтергіш 

құрылымдарын жобалау негізі» [2] күшіне енді.  

Еуропалық Одақта болат-темірбетон құрылымдарына стандарт EN 1994 

(Еврокод 4) қолданылады, ол [3, с. 17] сәйкес келесі бөлімдерден тұрады: 

• бөлім 1-1 «Жалпы ережелер және ғимарат құрылысы ережелері»; 

• часть 1-2 «Өртке қарсы қамтамасыз етуді жобалау»; 

• часть 2 «Көпірлер». 

Қазақстанда EN 1994 1-2 бөліміне негізделген НТӘ ҚР 04-01-2.1-2013 

(нормативті-техникалық әдістеме) (СН ҚР EN 1994-1-2:2005/2011) «Болат-

темірбетон құрылымдарын жобалау. Өртке төзімділігін анықтаудың жалпы 

ережелері» [4] шықты, ал 1-1 және 2 бөлімдері әлі де әзірленуде. Яғни қазір тек өрт 

қауіпсіздігі мәселелерін реттейтін мемлекеттік нормативі әрекет етеді, ал 

нормативтік есептеу және құрастыру әдістемесі мүлдем жоқ. 

2020 жылы құрылыс құрылымдарын жобалау және есептеу саласында үлкен 

өзгерістер болатындықтан, сол кезде тек қана европалық еределерге сүйене отырып 

есептеу және жобалау енгізіледі. Сондықтан, кеңестік әдіснамасына негізделген 

жаңа стандарттарды қолдану және оларды қолданыстағы құрылыс нормалары мен 

ережелеріне байланыстыру технологиясы мәнге ие болуда. 

Осыған байланысты, Ресейде СП (свод правил) 266.1325800.2016 

«Конструкции сталежелезобетонные. Правила проектирования» [5] жасап 

шығарылған. Бұл құжат 2016 жылдың 30 желтоқсанында бекітілді. Оны ресейлік 

құрылыс құрылымдарын есептеу және құрылымдау әдістерінің нормалары 

бойынша алдыңғы қатарлы орталықтарының бірі, В.А. Кучеренко атындағы 

Орталық құрылыс құрылымдарын ғылыми-зерттеу институты жасап шығарды. 

Бірақ бұл құжат тек 2017 жылдың 1 шілдесінен бастап күшіне енеді, яғни ресейлік 

жобалаушылардың да жаңа құжатты пайдалануға уақыт керек екенін атап өту 

керек.  

266.1325800.2016 Ережелер жинағының құрылымы EN 1994-1-1 

«Проектирование сталежелезобетонных конструкций. Общие правила и правила 

строительства зданий» құжатына ұқсас және көптеген тармақтары түбегейлі бір-

біріне қайшы келмейді. Қарастырылып отырған ресейлік нормативтік құжат 

емептеу тәртібін регламенттейді, құрылымдау ретін тек жобалау және құрылыс 

сатысында ғана емес пайдалану кезіндеде де белгілейді, және ең бастысы: болат-

темірбетон құрылымдарының классификациялық белгілерін айқындайды. Бірақ бұл 

құжат тек болат-темірбетон құрылымдарын жобалау кезінде және әр түрлі 

мақсаттағы болат-темірбетон ғимараттары мен имараттарына (көлік 

құрылыстарынан басқа) ғана талаптар орнатады. [5] сәйкес болат-темірбетон 

құрылымдарының классификациясы 1-суретте көрсетілген. 

Болат-темірбетон 
тақталары

Болат-темірбетон құрылымдары

Құрама 
арқалықтар

Қатты арматуралы 
темірбетон 

құрылымдары

Құбыр-бетонды 
құрылымдар

 
1 сурет: Болат-темірбетон құрылымдарының түрлері 

 

4.2.1 [5, с.10] тармағына сәйкес болат-темірбетон құрылымдары 2-суретте 

көрсетілген негізгі талаптарды қанағаттандыруы қажет. 

 

Болат-темірбетон құрылымдарына 
қойылатын негізгі талаптар

Қауіпсіздігіне 
байланысты

Пайдалану 
жарамдылығына Ұзақтылығына

Жобалау 
тапсырмасына 

қосымша 
талаптарына 

 
2 сурет: Болат-темірбетон құрылымдарына қойылатын негізгі талаптар 

 

Негізгі талаптарға қосымша тапсырыс беруші жобалау бойынша тапсырмаға 

4.2.5 [5, с.11,12] тармағына байланысты 3-суретте көрсетілген қосымша талаптарды 

қоса алады. 

бетонға және 
оның 

құрамына

Жобалау тапсырмасы бойынша қойылатын талаптар

арматураға болат-
қа

құрылым 
есептеріне

құрылым-
ға

техноло-
гиялық 

талаптар

эксплуата-
циондық 
талаптар  

3 сурет: Жобалау тапсырмасы бойынша қойылатын талаптар 

 

EN  1994-1-1 және СП 266.1325800.2016 сүйенсек есептеулер, есептік жұмыс 

жасау уақытындағы және де оларға қойылған талаптар бойынша өндіріс 

жұмыстары кезінде ғимараттар мен имараттардың сенімділігін қамтамасыз ету 

керек. 

4.3.2 [5, с.15,16] тармағына сәйкес бірінші және екінші топ бойынша шектік 

күйге есептеулерге тексеріс жұмыстары 4-суретте көрсетілген көрсетілген.  

Бірінші топтың шектік күйі 
бойынша есептеу

Болат-темірбетон құрылымдарын есептеу

Беріктігі 
бойынша

Формасының 
тұрақтығы б/ша 
(жұқа қаб-ғалы 

құрыл-дар үшін)

Орнының 
тұрақтылығы 

бойынша 
(аударылу, 

жылжу)

Жарықтар 
пайда 

болуына 
байланысты

Жарықтар
дың 

ашылуы 
бойынша

Деформацияс
ы бойынша

Екінші топтың шектік күйі 
бойынша есептеу

 
4 сурет: Бірінші және екінші топтың шектік күйі бойынша есептеу 

 

Көрсетілген болат-темірбетонына арналған есептеулер, соның ішінде екінші 

шектік күйі бойынша жүргізілетін есептеулер құрылымның түріне байланысты 

бөлінеді (5-сурет). 

 
Болат-темірбетон құрылымдарын есептеу ерекшеліктері

Беріктігі 
бойынша 
есептеу

Жарық пайда 
болуы және 

ашылуы 
бойынша 

Деформаци
я бойынша 
есептеулер

Құрама 
аралықты 
есептеулер

Құбыр-бетонды 
элементтерін 

есептеу  
 

5 сурет: Болат-темірбетон құрылымдарын есептеу ерекшеліктері 
 

Біздің еліміз формалды түрде жобалау бойынша еуропалық стандарттарды 

қабылдады, бірақ іс жүзінде жаңа қазақстандық нормативтік құжаттарды жасау 

енді ғана дамып келе жатыр. Өйткені, отандық орындаушылардың болат-

темірбетон құрылымдарын есептеу мен құрылымдаудағы практикалық материалы 

мен тәжірибесі жеткіліксіз. Сондай-ақ, кейбір қазақстандық нормаларды әзірлеудегі 

қолда бар тәсілдерде құрылыс құрылымдарының беріктік концепциясында және 

есептеу әдістерінде  әлі де принципті айырмашылықтар бар. 

